
(ରୁଦ୍ରୟାମଲତଃ )

ଶ୍ରୀଦେଵ୍ୟୁଵାଚ
ଶୈଵାନି  ଗାଣପତ୍ୟାନି  ଶାକ୍ତାନି  ଵୈଷ୍ଣଵାନି  ଚ  ।
କଵଚାନି  ଚ  ସୌରାଣି  ୟାନି  ଚାନ୍ୟାନି  ତାନି  ଚ  ॥  1॥
ଶ୍ରୁତାନି  ଦେଵଦେଵେଶ  ତ୍ଵଦ୍ଵକ୍ତ୍ରାନ୍ନିଃସୃତାନି  ଚ  ।
କିଂଚିଦନ୍ୟତ୍ତୁ  ଦେଵାନାଂ  କଵଚଂ  ୟଦି  କଥ୍ୟତେ  ॥  2॥

ଈଶ୍ଵର  ଉଵାଚ
ଶ ଋଣୁ  ଦେଵି  ପ୍ରଵକ୍ଷ୍ୟାମି  ସାଵଧାନାଵଧାରୟ  ।
ହନୁମତ୍କଵଚଂ  ପୁଣ୍ୟଂ  ମହାପାତକନାଶନମ୍  ॥  3॥
ଏତଦ୍ଗୁହ୍ୟତମଂ  ଲୋକେ  ଶୀଘ୍ରଂ  ସିଦ୍ଧିକରଂ  ପରମ୍  ।
ଜୟୋ  ୟସ୍ୟ  ପ୍ରଗାନେନ  ଲୋକତ୍ରୟଜିତୋ  ଭଵେତ୍  ॥  4॥

ଓଂ  ଅସ୍ୟ  ଶ୍ରୀଏକାଦଶଵକ୍ତ୍ରହନୁମତ୍କଵଚମାଲାମଂତ୍ରସ୍ୟ
ଵୀରରାମଚଂଦ୍ର  ଋଷିଃ  ।  ଅନୁଷ୍ଟୁପ୍ଛଂଦଃ  ।
ଶ୍ରୀମହାଵୀରହନୁମାନ୍  ରୁଦ୍ରୋ  ଦେଵତା  ।
ହ୍ରୀଂ  ବୀଜମ୍  ।  ହ୍ରୌଂ  ଶକ୍ତିଃ  ।  ସ୍ଫେଂ  କୀଲକମ୍  ।
ସର୍ଵଦୂତସ୍ତଂଭନାର୍ଥଂ  ଜିହ୍ଵାକୀଲନାର୍ଥଂ ,
ମୋହନାର୍ଥଂ  ରାଜମୁଖୀଦେଵତାଵଶ୍ୟାର୍ଥଂ
ବ୍ରହ୍ମରାକ୍ଷସଶାକିନୀଡାକିନୀଭୂତପ୍ରେତାଦିବାଧାପରିହାରାର୍ଥଂ
ଶ୍ରୀହନୁମଦ୍ଦିଵ୍ୟକଵଚାଖ୍ୟମାଲାମଂତ୍ରଜପେ  ଵିନିୟୋଗଃ
।

ଅଥ  କରନ୍ୟାସଃ  ।
ଓଂ  ହ୍ରୌଂ  ଆଂଜନେୟାୟ  ଅଂଗୁଷ୍ଠଭ୍ୟାଂ  ନମଃ  ।
ଓଂ  ସ୍ଫେଂ  ରୁଦ୍ରମୂର୍ତୟେ  ତର୍ଜନୀଭ୍ୟାଂ  ନମଃ  ।
ଓଂ  ସ୍ଫେଂ  ଵାୟୁପୁତ୍ରାୟ  ମଧ୍ୟମାଭ୍ୟାଂ  ନମଃ  ।
ଓଂ  ସ୍ଫେଂ  ଅଂଜନୀଗର୍ଭାୟ  ଅନାମିକାଭ୍ୟାଂ  ନମଃ  ।
ଓଂ  ସ୍ଫେଂ  ରାମଦୂତାୟ  କନିଷ୍ଠିକାଭ୍ୟାଂ  ନମଃ  ।
ଓଂ  ହ୍ରୌଂ  ବ୍ରହ୍ମାସ୍ତ୍ରାଦିନିଵାରଣାୟ
କରତଲକରପୃଷ୍ଠାଭ୍ୟାଂ  ନମଃ  ।

ଅଥ  ଅଂଗନ୍ୟାସଃ  ।
ଓଂ  ହ୍ରୌଂ  ଆଂଜନେୟାୟ  ହୃଦୟାୟ  ନମଃ  ।
ଓଂ  ସ୍ଫେଂ  ରୁଦ୍ରମୂର୍ତୟେ  ଶିରସେ  ସ୍ଵାହା  ।



ଓଂ  ସ୍ଫେଂ  ଵାୟୁପୁତ୍ରାୟ  ଶିଖାୟୈ  ଵଷଟ୍  ।
ଓଂ  ହ୍ରୌଂ  ଅଂଜନୀଗର୍ଭାୟ  କଵଚାୟ  ହୁମ୍  ।
ଓଂ  ସ୍ଫେଂ  ରାମଦୂତାୟ  ନେତ୍ରତ୍ରୟାୟ  ଵୌଷଟ୍  ।
ଓଂ  ହ୍ରୌଂ  ବ୍ରହ୍ମାସ୍ତ୍ରାଦିନିଵାରଣାୟ  ଅସ୍ତ୍ରାୟ  ଫଟ୍
।
ଇତି  ନ୍ୟାସଃ  ।

ଅଥ  ଧ୍ୟାନମ୍  ।
ଓଂ  ଧ୍ୟାୟେଦ୍ରଣେ  ହନୁମଂତମେକାଦଶମୁଖାଂବୁଜମ୍  ।
ଧ୍ୟାୟେତ୍ତଂ  ରାଵଣୋପେତଂ  ଦଶବାହୁଂ  ତ୍ରିଲୋଚନଂ
ହାହାକାରୈଃ  ସଦର୍ପୈଶ୍ଚ  କଂପୟଂତଂ  ଜଗତ୍ତ୍ରୟମ୍  ।
ବ୍ରହ୍ମାଦିଵଂଦିତଂ  ଦେଵଂ  କପିକୋଟିସମନ୍ଵିତଂ
ଏଵଂ  ଧ୍ୟାତ୍ଵା  ଜପେଦ୍ଦେଵି  କଵଚଂ  ପରମାଦ୍ଭୁତମ୍  ॥

ଦିଗ୍ବଂଧାଃ
ଓଂ  ଇଂଦ୍ରଦିଗ୍ଭାଗେ  ଗଜାରୂଢହନୁମତେ
ବ୍ରହ୍ମାସ୍ତ୍ରଶକ୍ତିସହିତାୟ
ଚୌରଵ୍ୟାଘ୍ରପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ଅଗ୍ନିଦିଗ୍ଭାଗେ  ମେଷାରୁଢହନୁମତେ
ଅସ୍ତ୍ରଶକ୍ତିସହିତାୟ  ଚୌରଵ୍ୟାଘ୍ର -
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ୟମଦିଗ୍ଭାଗେ  ମହିଷାରୂଢହନୁମତେ  ଖଡ୍ଗଶକ୍ତିସହିତାୟ
ଚୌରଵ୍ୟାଘ୍ର -
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ନିଋର୍ତିଦିଗ୍ଭାଗେ  ନରାରୂଢହନୁମତେ
ଖଡ୍ଗଶକ୍ତିସହିତାୟ  ଚୌରଵ୍ୟାଘ୍ର -
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ଵରୁଣଦିଗ୍ଭାଗେ  ମକରାରୂଢହନୁମତେ
ପ୍ରାଣଶକ୍ତିସହିତାୟ
ଚୌରଵ୍ୟାଘ୍ର
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।



ଓଂ  ଵାୟୁଦିଗ୍ଭାଗେ  ମୃଗାରୂଢହନୁମତେ
ଅଂକୁଶଶକ୍ତିସହିତାୟ
ଚୌରଵ୍ୟାଘ୍ରପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  କୁବେରଦିଗ୍ଭାଗେ  ଅଶ୍ଵାରୂଢହନୁମତେ
ଗଦାଶକ୍ତିସହିତାୟ
ଚୌରଵ୍ୟାଘ୍ର
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ଈଶାନଦିଗ୍ଭାଗେ  ରାକ୍ଷସାରୂଢହନୁମତେ
ପର୍ଵତଶକ୍ତିସହିତାୟ
ଚୌରଵ୍ୟାଘ୍ର
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ଅଂତରିକ୍ଷଦିଗ୍ଭାଗେ  ଵର୍ତୁଲହନୁମତେ
ମୁଦ୍ଗରଶକ୍ତିସହିତାୟ
ଚୌରଵ୍ୟାଘ୍ର
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ଭୂମିଦିଗ୍ଭାଗେ  ଵୃଶ୍ଚିକାରୂଢହନୁମତେ
ଵଜ୍ରଶକ୍ତିସହିତାୟ
ଚୌରଵ୍ୟାଘ୍ର
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ଓଂ  ଵଜ୍ରମଂଡଲେ  ହଂସାରୂଢହନୁମତେ  ଵଜ୍ରଶକ୍ତିସହିତାୟ
ଚୌରଵ୍ୟାଘ୍ର -
ପିଶାଚବ୍ରହ୍ମରାକ୍ଷସଶାକିନୀଡାକିନୀଵେତାଲସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ।

ମାଲାମଂତ୍ରଃ  ।
ଓଂ  ହ୍ରୀଂ  ୟୀଂ  ୟଂ  ପ୍ରଚଂଡପରାକ୍ରମାୟ  ଏକାଦଶମୁଖହନୁମତେ
ହଂସୟତିବଂଧ -ମତିବଂଧ -ଵାଗ୍ବଂଧ -ଭୈରୁଂଡବଂଧ -ଭୂତବଂଧ -
ପ୍ରେତବଂଧ -ପିଶାଚବଂଧ -ଜ୍ଵରବଂଧ -ଶୂଲବଂଧ -
ସର୍ଵଦେଵତାବଂଧ -ରାଗବଂଧ -ମୁଖବଂଧ -ରାଜସଭାବଂଧ -
ଘୋରଵୀରପ୍ରତାପରୌଦ୍ରଭୀଷଣହନୁମଦ୍ଵଜ୍ରଦଂଷ୍ଟ୍ରାନନାୟ
ଵଜ୍ରକୁଂଡଲକୌପୀନତୁଲସୀଵନମାଲାଧରାୟ
ସର୍ଵଗ୍ରହୋଚ୍ଚାଟନୋଚ୍ଚାଟନାୟ



ବ୍ରହ୍ମରାକ୍ଷସସମୂହୋଚ୍ଚାଟାନାୟ
ଜ୍ଵରସମୂହୋଚ୍ଚାଟନାୟ  ରାଜସମୂହୋଚ୍ଚାଟନାୟ
ଚୌରସମୂହୋଚ୍ଚାଟନାୟ  ଶତ୍ରୁସମୂହୋଚ୍ଚାଟନାୟ
ଦୁଷ୍ଟସମୂହୋଚ୍ଚାଟନାୟ
ମାଂ  ରକ୍ଷ  ରକ୍ଷ  ସ୍ଵାହା  ॥  1 ॥

ଓଂ  ଵୀରହନୁମତେ  ନମଃ  ।
ଓଂ  ନମୋ  ଭଗଵତେ  ଵୀରହନୁମତେ  ପୀତାଂବରଧରାୟ
କର୍ଣକୁଂଡଲାଦ୍ୟା -
ଭରଣାଲଂକୃତଭୂଷଣାୟ  କିରୀଟବିଲ୍ଵଵନମାଲାଵିଭୂଷିତାୟ
କନକୟଜ୍ଞୋପଵୀତିନେ  କୌପୀନକଟିସୂତ୍ରଵିରାଜିତାୟ
ଶ୍ରୀଵୀରରାମଚଂଦ୍ରମନୋଭିଲଷିତାୟ  ଲଂକାଦିଦହନକାରଣାୟ
ଘନକୁଲଗିରିଵଜ୍ରଦଂଡାୟ  ଅକ୍ଷକୁମାରସଂହାରକାରଣାୟ
ଓଂ  ୟଂ  ଓଂ  ନମୋ  ଭଗଵତେ  ରାମଦୂତାୟ  ଫଟ୍  ସ୍ଵାହା  ॥

ଓଂ  ଐଂ  ହ୍ରୀଂ  ହ୍ରୌଂ  ହନୁମତେ  ସୀତାରାମଦୂତାୟ
ସହସ୍ରମୁଖରାଜଵିଧ୍ଵଂସକାୟ
ଅଂଜନୀଗର୍ଭସଂଭୂତାୟ  ଶାକିନୀଡାକିନୀଵିଧ୍ଵଂସନାୟ
କିଲିକିଲିଚୁଚୁ  କାରେଣ
ଵିଭୀଷଣାୟ  ଵୀରହନୁମଦ୍ଦେଵାୟ  ଓଂ  ହ୍ରୀଂ  ଶ୍ରୀଂ  ହ୍ରୌ
ହ୍ରାଂ  ଫଟ୍  ସ୍ଵାହା  ॥

ଓଂ  ଶ୍ରୀଵୀରହନୁମତେ  ହୌଂ  ହ୍ରୂଂ  ଫଟ୍  ସ୍ଵାହା  ।
ଓଂ  ଶ୍ରୀଵୀରହନୁମତେ  ସ୍ଫ୍ରୂଂ  ହ୍ରୂଂ  ଫଟ୍  ସ୍ଵାହା  ।
ଓଂ  ଶ୍ରୀଵୀରହନୁମତେ  ହ୍ରୌଂ  ହ୍ରୂଂ  ଫଟ୍  ସ୍ଵାହା  ।
ଓଂ  ଶ୍ରୀଵୀରହନୁମତେ  ସ୍ଫ୍ରୂଂ  ଫଟ୍  ସ୍ଵାହା  ।
ଓଂ  ହ୍ରାଂ  ଶ୍ରୀଵୀରହନୁମତେ  ହ୍ରୌଂ  ହୂଂ  ଫଟ୍  ସ୍ଵାହା  ।
ଓଂ  ଶ୍ରୀଵୀରହନୁମତେ  ହ୍ରୈଂ  ହୁଂ  ଫଟ୍  ସ୍ଵାହା  ।

ଓଂ  ହ୍ରାଂ  ପୂର୍ଵମୁଖେ  ଵାନରମୁଖହନୁମତେ
ଲଂ  ସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ଆଗ୍ନେୟମୁଖେ  ମତ୍ସ୍ୟମୁଖହନୁମତେ
ରଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ଦକ୍ଷିଣମୁଖେ  କୂର୍ମମୁଖହନୁମତେ
ମଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ନୈଋର୍ତିମୁଖେ  ଵରାହମୁଖହନୁମତେ
କ୍ଷଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ପଶ୍ଚିମମୁଖେ  ନାରସିଂହମୁଖହନୁମତେ
ଵଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।



ଓଂ  ଵାୟଵ୍ୟମୁଖେ  ଗରୁଡମୁଖହନୁମତେ
ୟଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ଉତ୍ତରମୁଖେ  ଶରଭମୁଖହନୁମତେ
ସଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ଈଶାନମୁଖେ  ଵୃଷଭମୁଖହନୁମତେ  ହୂଂ
ଆଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ଊର୍ଧ୍ଵମୁଖେ  ଜ୍ଵାଲାମୁଖହନୁମତେ
ଆଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା  ।

ଓଂ  ଅଧୋମୁଖେ  ମାର୍ଜାରମୁଖହନୁମତେ
ହ୍ରୀଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍  ସ୍ଵାହା
।

ଓଂ  ସର୍ଵତ୍ର  ଜଗନ୍ମୁଖେ  ହନୁମତେ
ସ୍ଫ୍ରୂଂ  ସକଲଶତ୍ରୁସକଲଶତ୍ରୁସଂହାରକାୟ  ହୁଂ  ଫଟ୍
ସ୍ଵାହା  ।

ଓଂ  ଶ୍ରୀସୀତାରାମପାଦୁକାଧରାୟ  ମହାଵୀରାୟ
ଵାୟୁପୁତ୍ରାୟ  କନିଷ୍ଠାୟ
ବ୍ରହ୍ମନିଷ୍ଠାୟ  ଏକାଦଶରୁଦ୍ରମୂର୍ତୟେ
ମହାବଲପରାକ୍ରମାୟ
ଭାନୁମଂଡଲଗ୍ରସନଗ୍ରହାୟ  ଚତୁର୍ମୁଖଵରପ୍ରସାଦାୟ
ମହାଭୟରକ୍ଷକାୟ  ୟଂ  ହୌମ୍  ।

ଓଂ  ହସ୍ଫେଂ  ହସ୍ଫେଂ  ହସ୍ଫେଂ  ଶ୍ରୀଵୀରହନୁମତେ  ନମଃ
ଏକାଦଶଵୀରହନୁମନ୍
ମାଂ  ରକ୍ଷ  ରକ୍ଷ  ଶାଂତିଂ  କୁରୁ  କୁରୁ  ତୁଷ୍ଟିଂ  କୁରୁ  କରୁ
ପୁଷ୍ଟିଂ  କୁରୁ  କୁରୁ
ମହାରୋଗ୍ୟଂ  କୁରୁ  କୁରୁ  ଅଭୟଂ  କୁରୁ  କୁରୁ  ଅଵିଘ୍ନଂ  କୁରୁ
କୁରୁ
ମହାଵିଜୟଂ  କୁରୁ  କୁରୁ  ସୌଭାଗ୍ୟଂ  କୁରୁ  କୁରୁ  ସର୍ଵତ୍ର
ଵିଜୟଂ  କୁରୁ  କୁରୁ
ମହାଲକ୍ଷ୍ମୀଂ  ଦେହି  ହୁଂ  ଫଟ୍  ସ୍ଵାହା  ॥

ଫଲଶ୍ରୁତିଃ
ଇତ୍ୟେତତ୍କଵଚଂ  ଦିଵ୍ୟଂ  ଶିଵେନ  ପରିକୀର୍ତିତମ୍  ।
ୟଃ  ପଠେତ୍ପ୍ରୟତୋ  ଭୂତ୍ଵା  ସର୍ଵାନ୍କାମାନଵାପ୍ନୁୟାତ୍
॥



ଦ୍ଵିକାଲମେକକାଲଂ  ଵା  ତ୍ରିଵାରଂ  ୟଃ  ପଠେନ୍ନରଃ  ।
ରୋଗାନ୍  ପୁନଃ  କ୍ଷଣାତ୍  ଜିତ୍ଵା  ସ  ପୁମାନ୍  ଲଭତେ
ଶ୍ରିୟମ୍  ॥

ମଧ୍ୟାହ୍ନେ  ଚ  ଜଲେ  ସ୍ଥିତ୍ଵା  ଚତୁର୍ଵାରଂ  ପଠେଦ୍ୟଦି  ।
କ୍ଷୟାପସ୍ମାରକୁଷ୍ଠାଦିତାପତ୍ରୟନିଵାରଣମ୍  ॥

ୟଃ  ପଠେତ୍କଵଚଂ  ଦିଵ୍ୟଂ  ହନୁମଦ୍ଧ୍ୟାନତତ୍ପରଃ  ।
ତ୍ରିଃସକୃଦ୍ଵା  ୟଥାଜ୍ଞାନଂ  ସୋଽପି  ପୁଣ୍ୟଵତାଂ  ଵରଃ  ॥

ଦେଵମଭ୍ୟର୍ଚ୍ୟ  ଵିଧିଵତ୍ପୁରଶ୍ଚର୍ୟାଂ  ସମାରଭେତ୍  ।
ଏକାଦଶଶତଂ  ଜାପ୍ୟଂ  ଦଶାଂଶହଵନାଦିକମ୍  ॥

ୟଃ  କରୋତି  ନରୋ  ଭକ୍ତ୍ୟା  କଵଚସ୍ୟ  ସମାଦରମ୍  ।
ତତଃ  ସିଦ୍ଧିର୍ଭଵେତ୍ତସ୍ୟ  ପରିଚର୍ୟାଵିଧାନତଃ  ॥

ଗଦ୍ୟପଦ୍ୟମୟା  ଵାଣୀ  ତସ୍ୟ  ଵକ୍ତ୍ରେ  ପ୍ରଜାୟତେ  ।
ବ୍ରହ୍ମହତ୍ୟାଦିପାପେଭ୍ୟୋ  ମୁଚ୍ୟତେ  ନାତ୍ର  ସଂଶୟଃ  ॥

ଏକାଦଶମୁଖିହନୁମତ୍କଵଚଂ  ସମାପ୍ତ  ॥

